
Službeni glasnik BiH, broj 55/16
Na osnovu člana 86. stav 2., a u vezi sa članom 57., članom 76. i članom 77. Zakona o zaštiti zdravlja bilja ("Službeni glasnik
BiH", broj 23/03) i člana 61. stav (2) Zakona o upravi ("Službeni glasnik BiH", brој 32/02 i 102/09), Uprava Bosne i
Hercegovine za zaštitu zdravlja bilja donosi

PRAVILNIK

O RAZMJENI INFORMACIJA I NOTIFIKACIJI O ZADRŽAVANJU POŠILJAKA BILJA, BILJNIH PROIZVODA I
REGULIRANIH OBJEKATA ILI ŠTETNIH ORGANIZAMA U IZOLIRANOM STANJU KOJI SE UNOSE U BOSNU I

HERCEGOVINU

Član 1.
(Sadržaj Pravilnika)

Ovim Pravilnikom se propisuje način dostavljanja informacija Upravi BiH za zaštitu zdravlja bilja (u daljem tesktu: Uprava),
od strane inspektorata entiteta i Brčko distrikta BiH, o zadržavanju pošiljaka bilja, biljnih proizvoda i reguliranih objekata ili
štetnih organizama u izoliranom stanju, koji se unose u Bosnu i Hercegovinu, jer ne ispunjavaju
propisane fitosanitarne zahtjeve Bosne i Hercegovine, način notifikacije od strane Uprave prema službenom tijelu
nadležnom za zaštitu bilja zemlje izvoznice, obavještenje o zadržanim pošiljkama porijeklom iz Bosne i Hercegovine,
obrazac obavijesti o zadržavanju pošiljke ili štetnog organizma u izoliranom stanju i obrazac notifikacije.

Član 2.
(Značenje izraza)

Izrazi koji se koriste u ovom Pravilniku imaju sljedeće značenje:

a) štetni organizmi su:

1) štetni organizmi navedeni u Listi I i Listi II, Pravilnika o listama štetnih organizama, listama bilja, biljnih proizvoda i
reguliranih objekta ("Službeni glasnik BiH", broj 48/13) (u daljem tekstu: Pravilnik o listama);

2) štetni organizmi koji nisu navedeni u Listi I i Listi II, Pravilnika o listama, a predstavljaju opasnost za zdravlje bilja na
teritoriji Bosne i Hercegovine.

b) zadržavanje je svaka poduzeta konačna službena mjera u vezi s pošiljkom bilja, biljnih proizvoda i drugih reguliranih
objekata (u daljnjem tekstu: pošiljka) ili njezinim dijelom, ili štetnim organizmom u izoliranom stanju, koji se unose u Bosnu
i Hercegovinu, u slučaju da ne udovoljavaju propisanim fitosanitarnim zahtjevima ili pošiljku prati nevažeći fitosanitarni
certifikat;

c) obavijest o zadržavanju je obavijest koju inspektorati entiteta i Brčko distrikta BiH dostavljaju Upravi, u slučaju
zadržavanja pošiljke ili štetnog organizma u izoliranom stanju, koji se unose u Bosnu i Hercegovinu ili pošiljku prati
nevažeći fitosanitarni certifikat.

d) notifikacija je obavijest koju Uprava šalje službenom tijelu nadležnom za zaštitu bilja zemlje izvoznice u slučaju
zadržavanja pošiljke ili štetnog organizma u izoliranom stanju, koji se unosi u Bosnu i Hercegovinu ili pošiljku prati
nevažeći fitosanitarni certifikat.

Član 3.
(Način obavještavanja od strane fitosanitarnog inspektora)

(1) Kad fitosanitarni inspektor donese konačnu upravnu mjeru kojom zadrži pošiljku, u skladu sa članom 77. stav 1. tačka
14. Zakona o zaštiti zdravlja bilja ("Službeni glasnik BiH", broj 23/03), o tome obavještava Upravu.

(2) Obavještavanje iz stava (1) ovog člana obavlja se u pismenoj i/ili elektronskoj formi na obrascu broj 1 Priloga I ovog
Pravilnika.

(3) Obrazac obavijesti iz prethodnog stava se štampa i popunjava na jednom od službenih jezika u upotrebi u BiH.

(4) Obavijest iz stava (2) ovog člana fitosanitarni inspektori su dužni dostaviti što hitnije Upravi i fitosanitarnoj inspekciji na
svim mjestima ulaska, ako je zadržana pošiljka ili je utvrđeno prisustvo štetnog organizma u izolovanom stanju, odnosno
najkasnije u roku od dva radna dana od dana zadržavanja ako je razlog zadržavanja nevažeći fitosanitarni certifikat.

Član 4.
(Notifikacija od strane Uprave)

(1) Nakon što Uprava primi obavijest fitosanitarnog inspektora iz člana 3. stav (2) ovog Pravilnika, popunjava i ovjerava
obrazac notifikacije broj 2 Priloga I ovog Pravilnika i šalje ga u pismenoj i/ili elektronskoj formi što hitnije službenom tijelu
nadležnom za zaštitu bilja zemlje izvoznice, u skladu sa članom 76. stav (1) tačka 15. Zakona o zaštiti zdravlja bilja
("Službeni glasnik BiH", broj 23/03), kao i Europskoj i mediteranskoj organizaciji za zaštitu bilja (EPPO).

(2) Notifikacija iz stava (1) ovog člana se štampa i ispunjava na engleskom jeziku.

(3) Kopiju notifikacije Uprava dostavlja i inspektoratima entiteta i Brčko distrikta BiH u pismenoj i/ili elektronskoj formi.

Član 5.
(Obavijesti o zadržavanju primljene od drugih zemalja)

Svaku obavijest o zadržavanju pošiljaka ili dijelova pošiljaka porijeklom iz Bosne i Hercegovine, primljenu od bilo koje
nacionalne organizacije za zaštitu bilja zemlje uvoznice, Uprava će odmah proslijediti inspektoratima entiteta i Brčko
distrikta BiH u pismenoj i/ili elektronskoj formi.

Član 6.
(Vođenje evidencije)

(1) Uprava vodi evidenciju o obavijestima iz člana 4. i člana 5. ovog Pravilnika.

(2) Inspektorati uspostavljaju i vode evidencije o zadržavanju u skladu sa propisima.

Član 7.
(Stupanje na snagu)

Ovaj Pravilnik stupa na snagu osmoga dana od dana objavljivanja u "Službenom glasniku BiH".

Javno preduzeće Novinsko-izdavačka organizacija SLUŽBENI LIST BOSNE I HERCEGOVINE. Sva prava pridržana. 2014

Adresa
Džemala Bijedića 39/III
71000 Sarajevo
Bosna i Hercegovina
Email: sllist@sllist.ba (mailto:sllist@sllist.ba)

Email (mailto:urednistvo@sllist.ba)

Email (mailto:info@sllist.ba)

Email (mailto:racunovodstvo@sllist.ba)

Kontakti
Centrala
Tel: 033/722-030
Uredništvo
Tel: 033/722-038
Pravna služba
Tel: 033/722-051
Računovodstvo
Tel: 033/722-045, Fax: 033/722-046
Pretplata
Tel: 033/722-054
Ekspedit
Tel: 033/722-041

Prodaja
Tel: 033/722-079
Oglasni odjel

Tehnički sekretar
Tel: 033/722-061, Fax: 033/722-064

Ured direktora
Tel: 033/722-061
Komercijala
Tel: 033/722-042

2014 © JP NIO Službeni list Bosne i Hercegovine. Sva Prava Pridržana.


